He ngohe aromatawai ā-roto Toi Ataata 2.1B v1 mō te Paerewa Paetae 91737
TĀ TE KAIAKO WHĀRANGI

Ngohe Aromatawai: Ko ngā pūkenga, kia kaha
Paerewa Paetae Toi Ataata 91737: Te whakamātau i ngā pūkenga toi o ngā toi ataata 
Aronga: Toi Ataata 2.1B v1
Whiwhinga: 4

Te Horopaki
Ko tāu nā mahi he whakamātau, he whakamahi i ngā pūkenga toi ataata e tika ana mō te waihanga kākahu toi. 
Māu e kōwhiri, e tūhura hoki tētahi kaupapa hirahira hei whakamāori mā te kākahu toi. Ka whakamātau koe i ngā pūkenga toi ataata e hāngai ana, e whai take ana ki tāu kākahu toi. 
Ka aromatawaingia tāu whakamātau me tāu whakawhānui i ngā pūkenga toi ataata kia puta ai he māramatanga. 
He mahere ā-kaupapa tēnei. E noho tahi ana te ngohe nei me Toi Ataata 2.2B, me 2.3B. E aro noa ana tēnei ngohe ki ngā pūkenga ka whakamahia e koe. 

Hei Mahi
Matapakihia hei rōpū he aha tēnei mea te kākahu toi. Tirohia ētahi tauira kākahu toi nō ngā rā o mua, pēnei i ngā momo korowai Māori/ngā kākahu nō iwi kē atu, tae noa mai ki ngā mea o nāianei, pēnei i ngā kākahu o te tauwhāinga WOW. 
Kōwhiria kia 2–3 ngā tauira o ngā momo kākahu toi. Kei a koe te tikanga mō te momo, tērā pea he kākahu pēnei i te korowai/piupiu/panekoti, he taonga whakanikoniko rānei pēnei i te hei kakī/whakakai/tātua, he aha atu rānei. Matapakihia, tātaritia ngā pūkenga i whakamahia hei waihanga i te taonga/kākahu. 
Kōwhiria tētahi kaupapa e hirahira ana, e rata ana anō hoki ki a koe. Tērā pea he kaupapa whānau/hapū/iwi, he kaupapa o nāianei rānei, he kaupapa nō ngā rā o mua rānei. Matapakihia me pēhea taua kaupapa e whakamāoritia ai mā te mahi kākahu toi. Kōwhiria, whakamātauhia ngā pūkenga e tika ana, e hāngai ana anō hoki ki tāu mahi.
Whakaritea tāu hoahoa, me tētahi mahere e aro ana ki ngā pūkenga e tika ana kia oti ai ngā mahi. 

	Kua whakaatu māramatanga ki te tikanga o ngā pūkenga toi ataata kia whaitake ai ki te horopaki o te mahi.

Kua whakamātauhia ngā pūkenga toi ataata kia whaitake ai ki te horopaki o te mahi.

	Kua whakamāoritia te tikanga o ngā pūkenga toi ataata kia whaitake ai ki te horopaki o te mahi.

Kua whakamāoritia ngā pūkenga toi ataata kia puta ai he tirohanga i roto i ngā mahi.

	Kua whakawhānuitia te tikanga o ngā pūkenga toi ataata kia whaitake ai ki te horopaki o te mahi.

Kua whakawhānuitia ngā pūkenga toi ataata kia puta ai he āhuatanga hou.




